
				এই পৃষ্ঠাটোৰ বৈধকৰণ হৈছে
৯৭
দিহা নামৰ সম্ভাৰ





আপোন কুশল  চোৱা যেবে তেবে
 নেৰিবাহা যুগ ধৰ্ম্ম।

সত্য যুগে ধ্যান  ত্ৰেতা যুগে যজ্ঞ
 দ্বাপৰ যুগত পূজা,

কলিত হৰিৰ  কীৰ্ত্তন বিনাই
 নাহিকে আৱৰ দুজা।

কলিত হৰিৰ  কীৰ্ত্তন বিনাই
 অন্যত ধৰ্ম্ম আচৰে,

মিছাতে কেৱলে  শ্ৰম মাত্ৰ পাৱে
 একোৱে ফল নধৰে।

কলিত হৰিৰ  কীৰ্ত্তন বিনাই
 আনমতে চাহে গতি,

যেন কুল বধু  নিজ স্বামীতেজি
 ভজে গৈয়া উপপতি।

সংসাৰ তৰিতে ইচ্ছা আছে যাৰ
 কৰিয়ো হৰি কীৰ্ত্তন,

পমম নিৰ্ম্মল গতি পাইবা সুখে
 ছিণ্ডিয়া কৰ্ম্ম বন্ধন।

সকলে নিগম কল্পতৰু তাৰ
 ফল মহাভাগৱত,

ইটো ফল ৰস  হৰি নাম যশ
 পিয়োক সাধু সঙ্গত।

